
Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara.  

 

Naalakkersuisunut apeqquteqaat: 

 

1) Namminersorlutik Oqartussaniit, taamaasilluni inuiaqatigiinniit, “De Grønlandske Huse i 

Danmark”-imut qanoq annertutigisumik katillugit aningaasaliisoqartarpa? Aningaasat 

siunissamut amerlinissaanut pilersaaruteqartoqarpat ilanngullugit saqqummiuteqquneqarput. 

a. Tassannga “De Grønlandske Huse i Danmark”-imut taamatut 

aningaasalersorneqarneranut suut tunngavilersuutigineqarnerat akeqquneqarpoq, 

taamatuttaaq aningaasalersorneranut piumasaqaatigineqarsimasut akeqquneqarput. 

 

2) Namminersorlutik Oqartussat qanoq “De Grønlandske Huse i Danmark” ingerlanneqassanersut, 

soorlu atorfinitsitsinernut allanullu, oqartussaassuseqarpat? Uani Namminersorlutik 

Oqartussaniit naalakkiisinnaatitaaneq (“instruksionsbeføjelse”) apeqqutigineqarpoq. 

 

3) “De Grønlandske Huse i Danmark” pisortaqarfittut ingerlappat, tassannga Namminersorlutik 

Oqartussat sinnerlugit sulianik ingerlanneqartunut aalajangiisinnaatitaappat? 

a. Danmark-imut nunanulluunniit allannut ilinniariassagaanni, qanoq ilinerani “De 

Grønlandske Huse i Danmark” pisortaqarfittullu assigisaanillu iliuuseqarsinnaalertarlutik 

sullissisunngortinneqartarpat? 

 

4) Naalakkersuisut, tassannga Namminersorlutik Oqartussat, “De Grønlandske Huse i Danmark” 

iliuuserisimasaasa kinguneqartissinnaanissaannut oqartussaaffeqarpat? 

a. “De Grønlandske Huse i Danmark” suliarisimasaat pillugit, pisortatigoortumik 

naammagittaalliorsinnaanermut periarfissanik piusoqarpa? 

 
5) Pisortaqarfiit oqartussaaffiginngisaannik, kisianni pisortaqarfittut sulianik sullissisinnaasunik 

piusoqarnera naapertuuttutut Naalakkeruisuniit isigineqarpa? Tunngavilersuutaat 

apeqqutigineqarpoq. 

 

(Inatsisartunut ilaasortaq Doris Jakobsen Jensen, Siumut) 

 

Tunngavilersuut: 

Qanittumi ilinniartup eqqunngitsumik siunnersorneqarnerata kingunerisaanik ilinniarnermi 

unitsittariaqarnera tusagassiorfiit ilaanniit saqqummiunneqarpoq, sooq apeqqutit ingerlateqqinneqartut. 

 

Apeqqutigineqartut nutsersimaneri nalornissutigineqassappata kalaallisut allaqqasortaa 

aallaavigineqassaaq. Apeqqutigineqartut ullut suliffiusut qulit (10) iluanni akeqquneqarput. 


